
 „Djika kainginanmoe ada hal jang akoe bisa berboeat, dengen segala senang hati akoe nanti lakoeken . . . kaoe tjoema perloe sadja mengoetaraken.”

 „Akoe ada poenja satoe niat, satoe kahendak jang besar sekali, tapi boeat sampeken itoe, akoe perloe dapet toeloengan oewang djoemblanja boekan sedikit!”

 „Dompetkoe ada tersedia boeat kaoe, sobat! Memang djoega satoe pertoeloengan misti dibales dengen menoeloeng Tapi apatah adanja kaoe poenja niat jang begitoe besar?”

 Baginda laloe berbangkit dari tempat doedoek, dan sembari hadepken itoe bola doenia pada sobatnja, ia berkata:

 „Liatlah, doenia ada loewas sekali. Di sini, di sana, ada teramat banjak tempat jang masi menjimpan harta. Jang membikin moestahil aken dapeti itoe kaoentoengan, malaenken oewang, kakerasan hati dan katjerdikan . . . tapi kaloe kaoe menoeloeng akoe jang pertama, akoe nanti lakoeken sendiri boeat jang laen-laen.”

 „Kaloe baroe begitoe sadja, traoesa kaoe kwatir. Prins van Saksen-Coburg poenja soember oewang, sanantiasa nanti terboeka

